
IRITZIA

Mugak gainditu dituen herri baten 
arnasa

Nork esan behar zigun CII 
proiektuak kaltetutakoen 
plataformako kideei, gaur, gure 

ibilbidea hasi eta hiru hilabetera, 
Espainiako Diputatuen Kongresuak, 
2023ko Estatuko Aurrekontu Oroko-
rren kargura, onartu berria duen 
476.000 euroko partida ospatzen egon-
go ginenik.

Diru hori, N1 eta A15 errepideen 
arteko loturarako trazadura-proiektua, 
Andoain parean, idazteko onartu da. 
Aurrekontu horri esker, Andoainen 
indarrean dagoen Hiri Antolamenduko 
Plan Orokorrean jasotako helburuekin 
bat datorren proiektu bat birpentsatu 
ahal izango da.

C2 proiektuaren kaltetuen 
plataformak Espainiako parlamentuan 
ordezkatuta dauden alderdi 
politikoekin egindako gestioen 
emaitza, zalantzarik gabe, lorpen 
handia da. Lorpena partekatua da, 
ordea. Horregatik, eskerrak eman 
behar dizkiogu EH-BILDU alderdiari 
berak aurkeztutako zuzenketa batek 

aurrekontu-partida hori Estatuko 
aurrekontu orokorretan jasotzea 
ahalbidetu duelako. Halaber, eskerrak 
eman behar dizkiegu PSOE, 
PODEMOS, ERC, EAJ/PNV, BNG, MAS 
PAIS eta COMPROMIS talde 
parlamentarioei, zuzenketaren aldeko 
botoarekin proposamena aurrera 
ateratzea ahalbidetu dutelako.

C2 proiektuaren kaltetuen 
plataformaren iritziz, ondoriozko 
arazoei erantzuteko hurrengo urratsek 
Administrazio publikoaren izena 
daramate. Alde batetik, Gipuzkoako 
Foru Aldundiarena, berari baitagokio 
Andoaingo Udalbatzak irailaren 12an 
hartutako erabakia errespetatzea: hau 
da, CII proiektuaren inguruan abian 
dauden prozedurak geldiaraztea, 
Andoaingo plan orokorrean ezarritako 
helburuekin bat datorren proiektu 
berri baten eguneratzea berriz 
pentsatzeko.

Eta, bestetik, Andoaingo Udalak bere 
gain hartu behar duen erantzukizuna, 
Estatuaren aurrekontu orokorretan 

onartu den dirua kudeatzeko ardura 
bere gain hartzen baitu: 476.000 € 
trazadura-proiektu alternatibo bat 
idazteko, ingurumenarekiko 
jasangarria izango dena, pertsonen 
interesak errespetatuko dituena eta, 
aldi berean, indarrean dagoen hiri- 
antolamenduko plan orokorrean 
jasotako helburuak bideragarri egingo 
dituenak.

Pozik gaude Andoaingo herriaren 
arnasak udal-mugak gainditu 
dituelako 476.000 euro lortzeko, giza 
komunitate bizi, kohesionatu eta 
berdintasunezkoa eraikitzen 
lagunduko duen proiektu alternatiboa 
idazteko helburuarekin. Andoaingo 
herritarrok harro eta eroso sentitzeko 
moduko herria eraiki nahi dugu. 
Hirigintza atsegina, irisgarria, 
interakzio soziokulturaleko 
espazioekin, tokiko garapen 
ekonomikoak ahalbidetuko dituena 
eta, batez ere, kutsadura 
atmosferikorik eta akustikorik gabeko 
ingurunea. Asko eskatzea al da?

AINHOA AIERTZA CII PROIEKTUAK KALTETUTAKOEN PLATAFORMAKO KIDEA

AINHOA GIL ZIZURKIL
Eguberrietako erosketak egi-
teko aukera bikaina izango da 
Zizurkilen, abenduaren 3an. 
Aiztondo bailarako ekoizleek 
euren postuak jarriko dituzte 
bertan. Jakiak eta artisautza 
postuak izango dira aukeran 
Joxe Arregi plazan. Goizeko 
10:00etan zabalduko ditu ateak 
azoka bereziak, eta eguerdiko 
14:00ak arte egongo da zaba-
lik.

Urriko Azoka Bereziak eman 
zuen Eguberrietako azoka 
berezia antolatzen hasteko 
bidea. Ainhoa Larrea kultur 

teknikariak azaldu duenez, 
“urriko azokan postua jartzen 
duten ekoizle batzuk luzatu 
zuten proposamena. Zizurki-
len komertzio gutxi dago eta, 
egokia iruditzen zitzaien aben-
duan beste azoka bat antola-
tzea, bertako herritarrei Egu-
berrietako erosketak egitea 
ahalbidetzeko. Oso ideia ego-
kia iruditu zitzaigun eta mar-
txan jarri ginen”.

Inguruko ekoizleak
Aiztondo bailarako artisau eta 
ekoizleak gerturatzen dira 
Eguberrietako azokara. “16 

postu inguru izaten dira eta, 
jende asko gerturatzen da. Oso 
mugimendu polita sortzen da 
egun horretan Joxe Arregi pla-
zaren inguruan. Inguruko 
barazkiez gain, Eguberrietako 
gozoak eta artisautza produk-
tu ugari egoten da aukeran”.

Azokari ukitu berezia eman-
go dioten bi postu ere izango 
dira. Batetik, Divinas taldeko 
kideek postua jarriko dute, eta 
bestetik, Marokoko jakiez osa-
tutako beste postu bat ere 
izango da.

Erronka berezia ere badute 
aurtengo azokarako. “Gazte-

zulon lanketa berezia egiten 
ari gara ‘fast fashion’ edo arro-
pa kontsumoaren inguruan. 
Hausnarketa eragin nahi die-
gu gai horren inguruan eta, 
horri lotuta, gazteen artean 
bigarren eskuko gauzen pos-
tu bat antolatu dezatela nahi 
dugu”, azaldu du Ainhoa La-
rreak.

Euskararen egunarekin bat 
egingo du aurtengo azoka be-
reziak. “Hori horrela, Olaia 
Toral abeslaria izango dugu 
azoka gunean, 13:00etatik 
14:00etara, euskal kantuak 
abesten. Ekimen berezia abia-
tu dugu aurten Euskaraldiari 
lotuta, eta abenduaren 3an 
emango diogu amaiera. Eus-
kal kantuen play zerrenda 
osatu dugu Zizurkilgo elkarte 
eta herritarren artean. Euskal 
kantu esanguratsu edo gus-
tukoen proposamena bidali 
ahal izan du bakoitzak. Guztion 
artean osatutako zerrenda 
hori, nahi duenaren eskura 
jarriko dugu, erabili ahal izan 
dezan”.

Josefa Imaz, iazko azoka berezian. AIURRI

Eguberrietako azoka, 
euskararen egunean
Abenduaren 3an ospatuko da aurten Eguberrietako Azoka Berezia. Hirugarren edizioa izango da 
aurtengoa eta eskualdeko hainbat ekoizlek jarriko du bertan postua. Gabonen inguruko 
erosketak egiteko aukera bikaina

Abenduaren 3an Zizurkilen egingo den Azoka 
Berezian postua jartzeko asmoa duzue. Zer erosi ahal 
izango dugu zuen postuan?
Marokon jaioak gara eta, bertako gozoak egiteko asmoa 
dugu. Almendra, kakahueteak, eztia... osagai 
ezberdinekin egindako gozoak eramango ditugu. Gozo 
horiez gain, haragiz betetako enpanadilla modukoa 
eramateko asmoa ere badugu.
Fadwua, ez da hau azokan parte hartzen duzun lehen 
aldia. Zer moduzkoak izan dira aurreko esperientziak?
Iaz parte hartu nuen lehen aldiz. Eramandako guzti-guztia 
saldu nuen, beraz, pozarren geratu nintzen jasotako 
harrerarekin. Jende asko gerturatu zen postura eta 
haietako gehien-gehienak animatu ziren erostera. Gure 
gozoen eta sukaldaritzaren inguruko jakin-mina ere 
erakutsi zuen jendeak eta horrek poza ematen du.

Aurten ere gustura eman dut izena. Habiba Bakour 
izeneko laguna nirekin batera aritzeko prest agertu da eta 
bion artean egingo ditugu aurten gozoak. Azokako 
postuan ere izango dut laguntzaileren bat. Iaz semea 
egon zen nire ondoan. Euskaraz ikasten ari naiz, baina 
oraindik ez naiz erabat trebatu. Semeak ederki egiten du 
euskaraz, eta postuan egon zen nirekin, euskarazko 
arreta eskaintzen. Jendeak eskertu egiten du hori.
Noiz hasiko dituzue azokarako prestaketa lanak?
Azoka baino egun batzuk lehenago hasteko asmoa dugu, 
denboraz lasai ibiltzeko. Gozo asko eramango dugu eta 
guztia prestatzeko denbora pixka bat behar dugu. Aurten, 
gainera, iaz eraman ez genuen genero berria eramateko 
asmoa ere badugu, beraz, denbora gehixeago eskatuko 
digu lanketak. Lanpetuta ibiliko gara azoka bezperako 
egunetan, baina gustura egindako lana izango da, noski.

Gabonetako azoka berezian izango zara, larunbat 
honetan. Zer aurkituko du zure postura gerturatzen 
denak?
Ukenduak izango dira nire postuko izarrak. Bost edo sei 
motatako ukenduak eramango ditut Zizurkilera; intxusa, 
erromeroa, mina kentzekoa, berbena belarrarekin 
egindakoa... Horrez gain, postua aberastu eta nire 
eskaintza osatze aldera, beste zenbait produktu 
eramateko asmoa ere badut. Olioak, erromero alkohola, 
xanpu solidoak, krema hidratatzaileak, eskutarako 
kremak, xaboiak, desodorantea... Egun hauetan ari naiz 
eramango ditudan produktuak osatzen eta amaitzen. 
Esaterako, desodorantea aurkezteko bilgarriak ez zaizkit 
oraindik iritsi, eta ez dakit ziur haiek eramaterik izango 
dudan. 

Nire postua ahalik eta osatuen egotea nahi nuke eta 
horretan nabil buru-belarri egunotan.
Azoka ezberdinetan jarri izan al duzu ukenduen 
postua?
Orain baino gehiago ibilitako garaiak izan ditut. Anoetan, 
Ordizian... azoka batean baino gehiagotan izan naiz eta 
horietako batzuetan baita errepikatu ere. Azken urte 
hauetan askoz ere gutxiago nabil azoketan. Zizurkilen, 
esaterako, lehen aldia izango dut. Aurrez ere deitu izan 
didate, baina ez dut posible izan gerturatzea. 
Aurtengoan etortzeko aukera izango dut eta gustura 
eman dut baiezkoa.
Zer aurreikuspen duzu azokara begira?
Esan bezala, lehen aldia izango dut Zizurkilen eta ez 
dakit zer moduz joango den. Badakit inguruko zenbait 
ekoizle bertan izango dela baina ez dut informazio 
gehiagorik. Ondo joango dela espero dut.

“Nire postua ahalik eta 
osatuen egotea nahi 
nuke”
PILI OTAEGI  UKENDUAK

“Pozarren geratu 
nintzen iazko azokan 
jasotako harrerarekin”
FADWA HAJJIOUI ETA HABIBA BAKOUR MAROKOKO GOZOAK

Aspaldiko partez Gabonak normaltasunean igaroko 
dira. Hori dirudi. Atzean geratzen ari dira zuentzat 
Gabonetako arropa saltzeko ziurtasun eza?
Aurrikusten dugu azken txanpan sartuta zoramena 
izango dela. Gogotsu gaude. Iaz. lana ondo ari ginen 
Santomas bertan behera utzi arte. Salmentak errotik 
eten ziren. Aurten ondo ariko garela espero dut. 
Azokak bereziak izaten dira. Zein da zuen 
esperientzia? 
Aspaldi Goiburuko jaietan postua ipini genuen. Artisauei 
tartea eskaini zieten eta txapelak eraman genituen. 
Oraingo honetan Eguberrietako Aozka egin nahi dute. 
Egun berezi horiek girotzen hasteko hitzordua da eta 
gure sorpresarako parte hartzeko gonbitea jaso genuen. 
Ilusio handia dugu.
Zer nolako giroa somatzen duzu?
Aste honetan salmenta areagotu egin da. Beharbada 
bakoitza bere etxean duenari begira hasi delako, eta 
Udalak sustatu erosketa-bonoak direla-eta salmenta 
batzuk egin ditut. Pozik nago.
Bordatuak, txapelak… zer eskaintzen duzue?
Bordatuen eskaintza oso zabala da. Laneko arropa ere 
bordatzen dugu. Gabonei begira Baserritarren jantziak 
saltzen ditugu, eta bordatuen bidez bakoitzaren arropa 
pertsonalizatzeko aukera dago.
Gau Beltzan parte hartze berezia izan zenuten.
Bai, eta oso esperientzia polita izan zen. Gauza 
guxirekin oso ekimen dibertigarria landu genuen. Ez 
genuen horrelako arrakasta izatea espero.
Zer esango zenieke azokara hurbiltzeko asmoa 
dutenei?
Hurbildu daitezela gure postua ezagutzera, eta baita 
Keinu denda ezagutzera ere.

Andoainen negozioa duzue, baina aski ezagunak 
zarete Aiztondo aldean. Berezia da dendatik kanpo 
postua jartzea?
Gure produktua ezagutzera emateko beste aukera bat 
denez, berezia da bai. Salmenta handia egitea baino 
gehiago, Aiztondon gure produktuak eta zerbitzua 
ezagutaraztea da helburua.
Azoka berezietan zer nolako esperientzia duzue?
Eskualdeko azokatan parte hartzen dugu, bakarrik. 
Inpresio ona jaso dugu parte hartu dugunean. Ezaguna 
den bezeroa hurbiltzen da, ezagutzen gaituztenak. 
Beste zerbitzu bat ematearen parekoa da guretzat.
Ogia, pastak, opilak, pastelak… Zer da azokan 
gehien saltzen dena?
Unean bertan jatekoa dena. Erosteko erraza dena da 
gehien saltzen dena da. Ogi bereziren bat, bizkotxoa, 
tartak, tarta txikiak... 
Gabonak gainean ditugu. Noiz hasiko zarete turroiak 
eta bestelakoak saltzen?
Azokara hasiko gara Gabonetako zenbait produktu 
eskaintzen. Baina Gabonetako salmenta handiena eta, 
ondorioz, ekoizpena egun berezi horietara bideratzen 
da. Aurrerapen modura, halere, produktu batzuk 
eskainiko ditugu.
Testuinguru zail honetan zer nolako aldartea 
somatzen duzue erosleen artean?
Oso kezkatuta somatzen dugu eroslea, prezioak igoz eta 
igoz doazelako. Garbi dago prezioari geroz eta gehiago 
erreparatzen zaiola, eta Gabonetarako erosketak egiten 
hasterako kezka antzematen da. Ahalik eta gehien 
atzeratuko dute erosketa. 

Iruditzen zaigu erosle askok azken unerarte ez duela 
erosketa egitea erabakiko. 

"Inpresio ona jaso ohi 
dugu azokatan"
JOXE ARRUTI ARRUTI GOZOTEGIA, ANDOAIN

"Aste honetan 
salmenta areagotu da"
ANA JANDULA KEINU DENDA, ANDOAIN

ERREPORTAJEA

6 AIURRI BETERRI-AIZTONDOKO HAMABOSKARIA 2022-12-02



XABIER LASA ANDOAIN
Franco hil osteko urteetan 
Errenteriako emakume femi-
nistek abortatzeko eskubidea-
ren aldeko ekimen klandesti-
no ausarta burutu zuten: modu 
duinean abortatu nahi zuten 
gazteei Bidasoaldeko muga 
administratibo-politikoa gain-
ditzen laguntzeko sarea anto-
latu zuten.

Emakumeen arteko sorori-
tate-historia hura fikziozko 

pelikula batera eraman nahi 
dute orain, Silvia Munt akto-
re eta zine zuzendari bartze-
lonarraren ardurapean. Eta 
horretarako, Errenterian, Pa-

saian eta Hendaian hainbat 
eszena errodatu zituzten joan 
den abuztuan. Alicia Falco, 
Itziar Ituño eta Elena Tarrats 
ditu protagonista nagusiak eta 
En buenas compañias du izen-
burua; hurrengo hilabetetan 
estreinatuko duten filma.

Nahiz eta hiru aktore aski 
ezagunek eraman pelikularen 
zama nagusia, giza kolektibo 
bat protagonista izan zuen 
historia kontatzea da zinegi-

learen asmoa, eta, hargatik, 
indar handia hartzen dute 
hirukotearen inguruan dabil-
tzan emakume solidarioen 
presentziak.

Halaxe ziurtatu digute Ma-
rijo Benitezek eta Maider Dia-
zek, Nora Urdanpilleta anoe-
tarrarekin batera Errenteriako 
filmatzean parte hartu zuten 
bi andoaindarrek.

Bizipen ahaztezina
Silvia Muntekin filmazioko 
partaide izatea bizipen zora-
garria eta ahaztezina izan dela 
aitortu dute. Benitezek azaldu 
du Muntekin eduki duten tra-
tua. “Pribilegioa izan da Silvia 
Muntekin lan egin izana. Ha-
rrigarria da filmatze eguneta-
ko sekuentzia guztietan gure-
gan jartzen zuen konfiantza, 
eta ematen zigun askatasuna 
gurenetik jartzeko. Aurreneko 
egunean, denok bildu egin 
gintuen, eta filmaren filosofia 
transmititu nahi izan zigun; 
besapean zekarren liburu po-
tolo-potolo bat mahai gainean 
jarri, eta zera esan zigun: “Li-
buru honek Oreretako historia 
kontatzea du xede, baina ez 
ditu bertako emakumeak kon-
tuan hartu”. Zapla! Bota zigun 
mezu horrek, eta, batez ere, 
adierazi zigun moduak, oilo 
ipurdia jarri zigun guztioi”.

Aktoreak gidatzeko orduan 
zorroztasunetik eta aginteke-
riatik urrun, gozotasuna eta 
hurbiltasuna darabilen zi-
ne-zuzendaria dela Munt 
ziurtatu dute Benitezek eta 
Diazek. Kontzentratzeko tek-
nikak ondo menderatzen di-
tuen pertsona bihozberarekin 
lan egin dutela berresteko, 
pasadizoa gogoratu du Beni-
tezek: “Tabernan eszena bat 
filmatzea egokitu zitzaigun 
txanda batean; behin eta be-
rriro saiatu arren, ezin 

“Benetako protagonista 
bagina bezala antzeztu 
genuen filmean”
MARIJO BENITEZ ETA MAIDER DIAZ ANTZEZLEAK

Andoaindarrek Silvia Munt zine-zuzendariaren En buenas compañias filmaren errodajean parte 
hartu dute. Abortatzea legez kanpo zegoen garaietako emakumeen ibilerak ditu kontagai filmak

Maider Diaz eta Marijo Benitez, Las buenas compañias filmean agertuko dira. AIURRI

"KONTATZEN DEN 
HISTORIAKO 
PROTAGONISTAK 
SENTITU GARA"

ondo irten! Halako batean, 
besarkatu gintuen, begiak ix-
teko eskatu zigun, eta, era 
horretan, denak bildu-bildu-
ta, elkarren arrimuan, hamar 
minutu egin genituen geldi. 
Ondoren, begira-begira jarri, 
eta esan zigun; “azken saia-
kera; ondo aterako zaigu!”. 
Esan eta izan!”.

Askatasun osoa antzezteko
Muntek interpretatzeko unean 
askatasun osoa eman ziela 
adierazi dute bi antzezleek. 
Benitezen hitzetan, “historia-
ren kontakizunean, geu be-
netako protagonistak bagina 
bezala joka genezan eskatu 
zigun, eta, era horretan, ba-
koitzak, garenetik eta dakigu-
netik asko jartzeko aukera 
eman zigun; zenbait eszena 
eta egoeratan bizitza errealean 
nola erreakzionatuko genuen 
guk, halaxe antzezten genuen. 
Konparazio batera, kale isti-
luetan aurrean genuen Guar-
dia Zibilari bultza egin behar 
bagenion, ez ginen mozten…”.

Errenterian, emakume 
ekintzaileekin
Pelikulak kontatzen duen his-
toriako benetako emakumee-
kin harremana edukitzeko 
aldartea eduki zuten, eta une 
haiek hunkigarriak suertatzeaz 
gain, lanean antzezpenarekin 
segitzeko motibagarriak egin 
zitzaizkiela aitortu dute. “Emo-
zioek bi aldetatik egin zuten 
gainezka. Haiek zoratzen zeu-
den beren istorioa pelikula 
batean biziberritzen ari gine-
lako, eta geu ere geure onetik 
aterata kontatzen zizkiguten 
beren esperientzia latzekin! 
Gomendio piloa ere eman 
ziguten: “Hauxe abestu behar 
duzue”; “halakoak esloganak 
jaurtitzen genituen kaleko 
protestetan”.

Zuzendariek emandako as-
katasun horren babesean, 
euskara modu naturalean 
elkarrizketetan, manifesta-
zioetako oihu eta eslogane-
tan… sartzeko aukera eduki 
dutela gaineratu dute biek.

Balioen transmisiorako 
pelikula egokia
Ez daukate zalantzarik zine-
metan arrakastatsua gertatu-
ko dela pelikula, “gure histo-
ria hurbileko problematika 
jakin bat eta giza sentimen-
durik barnekoienak ondo uz-
tartzen dituen kontakizuna 
delako”.

Ideia hori sakontzen jarrai-
tu du hizketan Diazek: “Peli-
kula entretenigarria izango 
da, eta, gainera, dokumentu 
bikaina bilakatuko da emaku-
meon historiaren transmisioa-
ren ikuspegitik. Are gehiago, 
gazteei mezu argia zuzendu-
ko die: kontura gaitezela ema-
kumeok geure askapenean 
egiten ari garen bidean, dena 
ez dela arrosa kolorekoa, tra-
baz beterikoa baizik, eta, au-
rre egin badugu, geure ahale-
ginari eta sakrifizioari esker 
izan dela”.

Pasadizoez beteriko filmazioa
Pasadizo barregarriak eta ar-
nasa mozteko modukoak bi-
zitu zituzten filmatzean ba-
rrena; batzuk beraientzat 
gorde dituzte, publikatu ezin 
direlakoan filmaren edukia 
gehiegi azalera baitezakete. 
Baina bakarren bat edo beste 
kontatzera animatu dira.

Pelikularako erabili zuten 
70eko hamarkadako autobus 
zaharrak joko handia eman 
zien, eta harekin lotutako hiru 
kontatu dituzte. “Oreretako 
kaleetan, grabazio-leku bate-
tik bestera joateko, autobus 
zaharrean feminista talde bat 
sartu ginen. Bidean gindoa-
zela, leihoak ireki, eta kantari 
eta oihuka joan ginen. Bada, 
pentsa, kalean zebiltzan oi-
nezkoek zer nolako ezustekoa 
hartuko zuten, gu halako tran-
tzean ikusita! Bat baino gehia-
go zalantzakor jarriko genuen, 
ez ote zen itzuli Oreretako eta 
Alamedako garai borrokalari 
epiko hartara!”.

Autobus zahar hartan alda-
pan behera, balaztarik gabe 
geratzea zer den ere bizitzea 
egokitu zitzaien: “Eskerrak 
aldapa ez zen oso pikoa! Ba-

rruan, jende mordoska gin-
doazen, baina filmazioaren 
bueltan lanean zebiltzan tek-
nikariek, denak aurrean jarri, 
eta geratu ahal izan zuten”. 

Beste txanda batean, autobus 
berberarekin, trenbidea gu-
rutzatu behar izan zuten, tren-
bide-pasagune batetik. “Bada, 
akziozko pelikuletan maiz 
gertatu ohi den moduan, jus-
tu trenbidearen gainean gi-
nela, atzetik, gainditua geneu-
kan barrera, hor hasi zitzaigun 
jaisten! Barruan gindoazenak, 
histeria hutsean ginen, “ez 
gara pasako, ez gara pasako!”, 
esaten genuen behin eta be-
rriro. Eszena hori ez zegoen 
gidoian, eta ez zen grabatuta 
geratu, jakina!”.

Antzezpenaren munduan 
murgilduta
Maider Diazek eta Marijo Be-
nitezek urte mordoa darama-
te antzezpengintzan. Donos-
tiako Arte Eszenikoen Taile-
rrean aktore formakuntza osoa 
jasotakoak dira biak ere. Aurrez, 
Diaz Andoaingo Katramila 
antzerki eskolan ibili zen, Cris-
tina Ropero irakaslearekin. 
DBHn hezkuntza artistikoko 
ikasketak egin ostean, orain 
animazio soziokultural eta 
turistikoko prestakuntza-zikloa 
ikasten ari da.

Benitezek, berriz, figurante 
gisa zenbait filmetan parte 
hartu izan du, eta une honetan, 
Astigarragako herri eskolan 
8-11 urte bitarteko haurrez 
osatutako bost antzerki talde 
zuzentzen ditu. Bestalde, yoga 
irakaslea ere bada, Andoaingo 
kiroldegian. Antzerkigintzan 
ez daude geldirik egoteko, eta 
elkarrekin mikro-antzerkia 
deitu daitekeen ikuskizuna 
taularatzeko asmotan dabiltza 
laster, emakumeen burujabe-
tza gaitzat hartuta.

Filmazioan parte hartu zuten zenbait aktore (tartean, Benitez eta Diaz), 
Errenteriako emakume feministekin batera. AIURRI

Haurdunaldiari eta 
amatasunari buruz 
erabakitzeko autonomia da 
emakumeak askeak izateko 
baldintzetako bat.

Espainiako Estatuan, 
1985a arte ez zen izan 
emakumeek abortatzeko 
eskubidearen gaineko 
legerik. 1985ean, Gonzalez 
presidente zela, eta 
mugimendu feministaren 
bultzadari esker, batez ere, 
abortatzea hiru kasuetan 
despenalizatzen zuen legea 
indarrean jarri zuten: 
bortxaketa, fetuaren 
malformazioa, eta, 
umedunaren osasun fisiko 
edo psikikoa arrisku larrian 
egotea. Era horretan, 25 
urtez, abortuen % 90 baino 
gehiago “osasun psikikoak” 
uzten zuen zirrikitua erabiliz 
egin ziren.

Zapateroren agintaldian, 
2010ean, lege 
progresistagoa onartu zuten 
Kongresuan: harrezkero, 
abortua borondatez eta 
justifikaziorik gabe egin ahal 
izango zen haurdunaldiko 
14. astera arte, eta amaren 
edo fetuaren osasunerako 
arrisku larria izanez gero, 
22. astera arte.

Azkenik, 2022an, 2010ko 
lege erreformatu egin da, 
eta, besteak beste, 16-17 
urteko neskek haurdunaldia 
borondatez eten dezakete 
gurasoen baimenik gabe, 
osasun publikoan 
bermatzen dira abortuak, 
biharamuneko pilula doan 
har daiteke, hileko 
mingarriak eragindako 
laneko bajak edo erditze 
aurreko bajak 
haurdunaldiaren 39. astetik 
aurrera har daitezke…

Aitzitik, mundu zabalera 
begira jarriz gero, 
errealitatea nahiko iluna da. 
Hainbat herrialdetan 
kartzelarekin zigortua izaten 

segitzen du abortatuak. 
NBEk egindako estimazioen 
arabera, urtero, 50 bat mila 
emakume hiltzen dira 
segurtasunik gabeko 
abortuen ondorioz. OMEren 
kalkuluen arabera, berriz, 
urtero, 22 milioi abortu 
klandestino egiten dira, eta 
horietatik bost miloi ez dira 
batere seguruak, horietatik 
47.000 hil egiten dira urtero, 
gehienak garapen bidean 
dauden herrialdeetan.

Basauriko eta 
Errenteriako 
emakumeen eredua
Espainiako Estatuan, 
1985an, legedian lehen 
pausoak ematen hasi 
bitartean, abortua 
kartzelarekin zigortuta egon 
zen, eta, gainera, hori 
errazten zuten mediku eta 
emaginei inhabilitazioa 
ezartzen zitzaien. Egin 
dezagun kontu, bidean 
zenbat eta zenbat emakume 
hil ziren segurtasunik 
gabeko abortuen ondorioz.

1974-1985 epealdian, 
Espainiako Estatuko 
240.000 emakume inguruk 
eten egin zituzten 
haurdunaldiak Erresuma 
Batuan, Frantziako estatuan 
edo Herbehereetan, 
borondatezko abortuaren 
aldeko legedia baitzegoen 

horietan. Hori bai, 
horretarako baliabide 
nahikoak zituzten 
emakumeek egiten zuten 
bidaia hori; ezin zutenek, 
ostera, abortu klandestinora 
jotzen segi behar izan 
zuten. Hilda amaitu zuten 
horietako batzuk, eta beste 
batzuek ospitaleetako 
larrialdietan amaitu zuten, 
odol-jario baten edo 
umetoki edo uteroaren 
zulaketa baten ondorioz, 
edota, kartzelan amaitu 
zuten salaketa baten 
ondorioz.

Aro historiko horretan, 
Euskal Herrian eta 
Espainian etengabekoa izan 
zen borroka feminista 
abortua legeztatzearen alde. 
Gertaera ugari konta litezke, 
baina, akaso, Basauriko 
hamaika emakumeen 
oroimena igaro da guregana 
indartsuen. Egundoko 
oihartzuna eduki baitzuen 
kasu hark, inflexio puntua 
eragin baitzuen, mugimendu 
feministaren baitan ez ezik, 
baita gizarteak abortuaren 
gainean zeukan 
pertzepzioaren ere.

1976ko irailean, 
Basauriko hamaika 
emakume atxilotu zituzten 
(hamar haurdunaldia etetea 
egotzita eta bestea praktika 
horretan lagundu izana). 

Espetxe-zigor larriak jaso 
zituzten, baina epaiketak 
artean ezagutzen ez ziren 
kale mobilizazioak eragin 
zituen.

"Abortu libre eta 
doakoa"
Berehala, atxiloketek gai 
pertsonala izateari utzi 
zioten (beldurra, lotsa, 
estigmatizazioa), eta 
emakume guztien 
askatasunari zuzenean 
eragiten zion gaia bihurtu 
ziren. Mugimendu 
feministak inoiz ez bezala 
hartu zituen kaleak, eta 
kanpaina publiko bat 
aktibatu zen frankismoa 
atzean utzi berria zuen 
gizarte batentzat lelo mezu 
urratzaileekin, hala nola, 
“emakumeentzat amnistia”, 
“abortu libre eta doakoa”, 
“guk erabakitzen dugu gure 
gorputzarekin zer egin”, eta 
abar.

Gizarte presio latzak 
eraginda, 1981ean, 
horietako hamar absolbitu 
egin zituzten, eta 
hamaikagarrena indultatu 
egin zuten.

Basauriko gertaldiaren 
aldean, isilago pasa da 
Errenteriako emakumeek 
70eko hamarkadan -eta 
batez ere 1975ean 
Frantziako estatuan abortua 
despenalizatu zutenetik-, 
aurrera eraman zuten 
ekimena. Gabezia horretaz 
jabeturik, 2015ean, Bertha 
Gaztelumendik eta Nuria 
Casal zuzendariek Las 
buenas compañias 
izenburuko laburmetraia 
egin zuten, Errenteriako 
emakumeen ekimena 
argitan jartzeko asmoz 
(youtube-n ikusgai dago).

2023an, berriz, Silvia 
Munten fikziozko pelikula 
zine pantailetan 
estreinatuko da.

Bilbon, Basauriko 11 emakume zigortuen alde 80ko. hamarkadaren 
hasieran egin zuten manifestazioetako bat . PIKARAMAGAZINE.COM

Abortatzeko eskubidea, azken urteotako ibilbidea

IRUNE ALFONSO VILLABONA
"Beldurra eta kontrolaren au-
rrean justizia feminista!". Ho-
rixe izan da aurtengo azaroa-
ren 25ean Euskal Herriko 
mugimendu feministak alda-
rrikatu duen leloa. 

Kartoiez egindako kartel-
txoen bidez, indarkeria ma-
txistak hamaika forma har 
ditzakela salatu dute Zizurkil 
eta Amasa-Villabonan eta argi 
adierazi  etengabeko askota-

riko mekanismoak jartzen 
direla martxan indarkeria hori 
aplikatzeko.

2022an, indarkeria matxistak 
beste hiru emakume erail ditu; 
Sara Pina Ieregi, Felisa S.P. eta 
Maria Luisa Larrañaga, eta, 
horiek omendu nahi izan di-
tuzte beste biktima guztiekin 
batera. Izan ere, 2003.urtetik 
gaur egun arte, 115 emakume 
erail dituzte, indarkeria ma-
txista oinarri.  

 Horregatik, Zizurkilen hasi 
zuten ekimena, eta, bertan, 
Zizurkilgo emakumeek eta 
baita zizurkildarrak ez direnak 
ere, elkarrekin eskua emanda 
Irradaka dantza dantzatu eta 
kantatu zuten. "Esku bat puta 
deitzen diguten bakoitzeko"; 
"esku bat ez duzu ulertzen 
paternalismoz esan diguten 
bakoitzeko" bezalako egoerak 
eta bizipenak plazaratu zituz-
ten.  

Irradaka amaitu ostean, Zi-
zurkildik Amasa-Villabonara 
abiatu ziren elkarteratze ibil-
tari bat eginez. Elkarretara-
tzean, aldarri feministak ozen 
entzun ziren, baita karteltxoen 
bidez egunerokotasunean 
emakumeek jasaten dituzten 
erasoak irakurri ere.

 Ibilbidea Amasa-Villabona-
ko Berdura plazan amaitu zen 
eta, bertan, kandela batzuen 
bitartez irudi esanguratsu bat 
markatu zuten. Hemen berri-
ro ere, eraildako emakumeak 
gogoratu ziren; alabaina, gi-
zonak ez ziren ahaztu, "ezin 
dugu esan gabe utzi gizonei 
dagokizuen ardura hartzeko 
eskatzen dizuegula. Utzi era-
sotzaile izateari eta konplize 
izateari. Hartu egoerak eska-
tzen duen ardura eta erantzu-
kizuna". Arratsaldeko ekital-
diekin amaitzeko, gaztetxean 
bildu eta karaokea eta piko-
teoarekin gozatzeko eta lasai 
egoteko espazioa sortu zuten 
eguna zapore onarekin amai-
tzeko.  

Zizurkildik Villabonara egin zuten elkarteratze ibiltarian, egunerokotasunean jasaten diren erasoak karteltxoen bidez salatu ziren. AIURRI

Indarkeria matxistaren 
aurkako aldarri ozenak, 
Aiztondo bailaran
Azken urteetan bezalaxe, aurten ere,  hainbat astetan bildu da Aiztondo bailarako mugimendu 
feminista. Bilera askoren ostean, indarrak batuz eta elkar saretuz, Emakumeenganako 
Indarkeriaren Aurkako Nazioarteko Egunaren harira egitarau bateratua eta ekitaldiz beterikoa 
osatu dute Aiztondoko herrietan

AZAROAK 25

Udalen eta mugimendu feministaren ekimenak

Amasa-Villabonako Udalak 
ere, eraildako emakume 
guztiak omentzeko bere 
tartea izan zuen azaroak 25 
goizean. Gainera, indarkeria 
matxista jasaten duten 
emakume guztiei babesa 

eman eta, bereziki, 
gogoratu dute urte honetan 
jai-giroan bizitako erasoen 
gorakada eta egoera larria: 
"Emakume guztiei eragiten 
die klasea eta jatorria bereizi 
gabe, ez dago indarkeria 

biktimaren profilik; arrisku 
faktore nagusia emakume 
izatea da", Beatriz Unzue 
alkatearen hitzak. 

Berdura plazan, Santiago 
egoitzako kideak, Fleming 
Herri eskolako ikasleak, 

Erniobeako ikasleak, 
Zubimusuko ikasleak eta 
EPAko ikasle zein irakasleak 
elkartu ziren indarkeria 
matxistaren aurkako 
bertsoak kantatu eta 
tximeletak zintzilikatzeko.

AZAROAK 25

Aurretiaz aipatu bezala, 
Aiztondoko mugimendu 
feminista elkarrekin doa 
aurrera,indarrak batuta bide 
bera osatuz. Horregatik, 
Zizurkil eta Villabonan ez 
ezik, Asteasun ere ekitadia 
burutu dute azaroaren 
25aren baitan. 

Arratsaldeko 18:00etan 
bildu ziren asteasuarrak 
udaletxeko arkupean, 
bertan, pankarta zuri bat 
jarri zuten "Zuretzat zer da 
indarkeria?" galdera idatzia 
agertzen zena; helburua, 
ekitaldira agertu zirenek 
galdera hori erantzutea izan 
zen bakoitzak nahi zuena 
eta sentitzen zuena 

adieraziz. Ariketa honekin, 
Asteasun ere, emakumeek 
egunero jasaten duten 
indarkeria matxista salatu 
zuten. 

Ekitaldian zehar, herriko 
lau emakumek "Cancion sin 
miedo" kanta jo zuten; 
Jaione akordeoian, Marga 
gitarrarekin, eta Garazi eta 
Malen ahotsak ipiniz. 
Ondoren, herriko koroak ere 
kantuak abestu zituzten 
herritarren laguntzarekin, 
eta ekitaldia goxo 
amaitzeko, galdera 
erantzuten zuten bitartean, 
bertaratutako guztiek 
gaztain beroak dastatzeko 
aukera izan zuten. 

Udaletxe azpiko arkupean elkartu ziren ekitaldia egiteko. AIURRI Herriko koroko emakumeek lau kanta zituzten prestatuak. AIURRI

"Zer da zuretzat indarkeria" hitzez osatutako murala. AIURRI

Asteasuko emakume taldearen ekitaldia

Ekimen deigarria Andoainen
Goizean goiz, oinezkoek ezustekoa hartu zuten. Zumea plazan, 
Kale Nagusian edota Goikoplazan odolez zipriztindutako panpin 
zuriak agertu ziren, eta panpin bakoitzean "Justizia" hitza 
jasotzen zuen afitxa agertzen zen. Azaroaren 25a zen, eta egun 
horretan deitu zuten manifestazioaren ibilbidean jarri zituzten. 
Zalantzarik gabe, biolentzia matxistaren aurka ohartarazteko 
ekimen deigarria izan zen. Ez zen eguneko ekitaldi bakarra izan. 
Manifestazioa eta gero, biolentzia pairatu duten emakumeen 
aldeko omenaldi ekitaldia antolatu zuen Udalak. Egunari 
amaiera emateko, Anari kantariak kontzertua eskaini zuen 
Basteron.

AZAROAK 25

ALBA CABRERA JAUREGI ANDOAIN
Orain hamarkada pasatxo 
etorri zen Kanza Zemmouri 
Marokotik Andoainera bizi-
tzera, eta euskarak bere arre-
ta hasieratik deitu bazuen ere, 
ez zen hura ikasten hasi alaba 
zaharrena eskolaratu zen arte. 
Buru-belarri dabil, gaur egun, 
hizkuntza ikasteko bidean: 
besteak beste, belarriprest 
rolean aritu da Euskaraldian, 
baita mihia zorrozten ere AE-
Kren AISA ikastaroan, hots, 
atzerriko jatorria duten herri-
tarrei begirako hizkuntza-for-
makuntzan.
Zerk piztu zizun euskara ikaste-
ko gogoa?
Iritsi nintzenean, oso erreali-
tate ezberdina zen niretzat 
Andoain ohituren aldetik, 
kulturari dagokionez, baita 
hizkuntzari erreparatuta ere. 
Lehen urtea zaila egin zitzai-
dan; HHIn (helduen eskola) 
gaztelaniarekin hasi nintzen. 
Ez nintzen euskara ikasten 
hasi, harik eta, egun, bedera-
tzi urte dituen nire alaba zaha-
rrenak eskolari ekin zion arte; 
gurasoak, irakasleak euskaraz 
jarduten entzuten nituen. 
Arabierarekin antzekotasunak 

ditu, gainera, euskarak: hala 
nola alkandora hitza nire ama 
hizkuntzatik dator, baita al-
baitari ere; azken horrek, gai-
nera, gurean, esanahi berbe-
ra du.
Beharrezkoa ikusi al zenuen 
euskara ikastea Andoainen bizi-
tzeko?
Seme-alabak etxeko lanekin 
hasi direnean sentitu dut eus-
kara ikasteko premia. Alabaren 
Lehen Hezkuntzako lehen 
urtean, itzultzailearekin la-
guntzen nion zereginetan. 
Gerora, nire kabuz ere asko 
arakatu dut web digitaletan. 
Beren seme-alabekin euskaraz 
solasten dira haurren harira 
sortu dugun guraso kuadrillan; 
hala, adi egoten naiz, ulertze-
ko ahaleginean. Halaber, AISA 
ikastaroan nabil, eta eskolak 
eman zidan horren berri; zen-
bait urtetan, zailtasunak izan 
ditugu taldea ateratzeko, bai-
na, aurten, esaterako, baga-
biltza: goizeko taldean, zortzi 
bat ikasle gaude. HHIn ez dago 
hizkuntza hutsetik ikasterik. 
Hala, bi aldeak uztartzen ditut: 
alde batetik, nire kabuz egiten 
dudana eta, beste alde batetik, 
euskaltegian lantzen dudana.

Euskara ikasteko erraztasunak 
ipintzen al dizkiete erakunde 
pubikoek atzerriko jatorria duten 
herritarrei?
Nire bizipenetik, baliabide 
falta dagoela nabaritzen dut, 
euskara ikasteko zerbitzuei 
dagokienez. Gero, gainera, lan 
askotan eskatzen dute hizkun-
tza, oinarrian, behintzat, men-
deratzea.

 Hizkuntzari inportantzia 
ematen badiozu, hura ikasi 
ahal izateko aukera bermatu 
behar diezu herritarrei. Ho-
rrenbesteko balioa badu hiz-
kuntzak, eman parada... Es-
kolan, adibidez, badago eus-
kara ikasteko laguntza-zerbi-
tzua. Bada, egin dezatela 
gauza bera helduekin, eta, 
hala, AISA ikastaroaz gain, 

beste hainbat aukera egon 
daitezela.
Zer ematen dizu euskara ikas-
teak?
Hizkuntzatik harago, hemen-
go ohiturak eta ospakizunak 
ezagutzeko aukera eman dit 
euskara ikasteak.
Euskaraldia izan berri da aza-
roaren 18tik abenduaren 2ra 
bitarte. Eta belarriprest rolean 
aritu zara parte hartzen. Zergatik 
iruditzen zaizkizu garrantzitsuak 
horrelako hitzorduak?
Esperientzia polita da, eta 
motibazioa pizten du. Egune-
ro beharko luke Euskararen 
Egunak, hemengo hizkuntza 
delako. Bultzada behar du 
hizkuntzak, Euskal Herritik 
kanpo ere jendeak ezagut de-
zan.

Kanza Zemmouri. AIURRI

“Euskara ikasteko 
aukera bermatu behar 
zaie herritarrei”
KANZA ZEMMOURI  ANDOAINGO BIZILAGUNA

ONGI-ETORRI ESKOLARA



Belkoaingo 
tontor 
gotikoa

Belko(h)ainbeste (ar)basoz inguraturik 
gurutzea. 

(H)itz(ah)alen euskal hil(h)erria.

• Kafe-gozokien potearekin egindako 

kutxa-estenopeika.
• f/187, Ilford multigrade RC DELUXE iso 50 argazki 

paperarekin kargatua, 1 minutuko esposizioa.

Argazkia: Juanan Lazkano

Testua: Olaia Azurmendi.

Juananen irudi gehiago:  
www.instagram.com/pegatakanpertxulo/

ZU ERE ARGAZKILARI: 
Zure argazkia Irudiz irudi atalean 
argitaratu nahi baduzu, jar zaitez 
gurekin harremanetan:  
diseinua@aiurri.eus

IRUDI

EUSKARALDIA

AINHOA MANTEROLA ANDOAIN
Badira biak uztartu dituzten 
ekimenak. Amasa-Villabonan, 
esaterako. Abenduaren3 a la-
runbata izanik, egin osoko 

ospakizuna antolatu dute: 
Bazkari herrikoia, bingoa eta 
Andoni Ollokiegi kantariaren 
emanaldia. Ohikoa duen tre-
beziarekin, elkarren artean 

loturarik ez duten kantuak 
uztartzen ditu. Euskarazko 
musikaren baitan ariketa atse-
gina eta dibertigarria eskain-
tzen du donostiarrak.

Larunbatean, Amasa-Villa-
bonako ospakizunean mur-
gildu aurretik, Zizurkilgo Joxe 
Arregi plazan azoka berezia 
izango da. Bertako postuak 
ikusi eta hango eta hemengo 
produktuez gozatzeko aukera 
izango da.

Bezperan eta biharamunean, 
Andoainen
Euskaraldiko azken ospakizu-
na antolatuko dute, abendua-
ren 2an. Beietz! musika taldea, 
Egape eta Klaap dantza taldeak. 
zozketa... iluntze Eta aben-
duaren 4an antzerkia Basteron.

Adunan, herri argazkia
Adunarren konpromisoa age-
rikoa da. Azaroaren 18an jen-
detza batu zuten, herrigunean.

Herri argazkia atera zuten Adunan, azaroaren 18an, Euskaraldiarekin bat eginez. AIURRI

Euskaraldia amaitu 
orduko iritsiko da 
Euskararen eguna
Euskaraldiaren biharamunean, Euskararen nazioarteko egunaren ospakizunarekin, euskararen 
aldeko ekimenak izango du jarraipena. Hitzez ekiteko deia egin zaio jendarteari. Ekin ondoren, 
euskara aldarrikatzea da hurrengo urratsa

EUSKARALDIA

Herri argazkia atera zuten Adunan, azaroaren 18an, Euskaraldiarekin bat eginez. AIURRI

Musika emanaldira herritar ugari bertaratu zen, Adunan. AIURRI 

Arbizuko Beietz! taldea abenduaren 2an ariko da Andoainen. AIURRI Burrunba elektrotxaranga Andoaingo Basteron. AIURRI 

Elizako arkupeetan afaria egin zuten, Adunan. AIURRI 

EUSKARALDIA

Zatoz arratsalde gozoa Zatoz arratsalde gozoa 
elkarrekin igarotzera!elkarrekin igarotzera!

AA ZZ KK EE NN   FF E SE S TT AA
ABENDUAK 2, OSTIRALAABENDUAK 2, OSTIRALA

GOIKOPLAZAGOIKOPLAZA
18:00TAN HASITA18:00TAN HASITA

KARPA JARRIKO DUGUKARPA JARRIKO DUGU

AA NN DD OO AA II NN

18:00 MUFFINAK,  
ZOZKETAK

 19:00 EGAPE DANTZA 
TALDEA ETA KLAAP  

DANTZA ESKOLA
20:00 LEBI  

ZEZEN SUZKOA
21:00 BEIETZ!  

ZELTIAR MUSIKA

ASTEASU

Ekitaldi Hasiera
Bertsolariak herriko trikitilariekin 
kalejira
Herrian barrena. 12:00.

Bazkaria
Ondoren bingo musikatua.
Menua: Paella, kostilla, postrea.
Aiztondo elkartea. 14:00.

Txontxongiloak
Haur eta gazteentzat
Udaletxeko Ikus-entzunezko 
aretoa. 18:00.

VILLABONA
Bazkari Herrikoia
Barrikotea, 3 euro. Bakoitzak 
bere bazkaria eraman behar du. 
Ondoren, euskarazko bingo 
musikatua.
Errebote plaza. 14:00.

Kontzertua
Andoni Ollokiegi.
Berdura plaza. 18:30.

ZIZURKIL
Kantaldia
Olaia Toral billabonatar gaztea, 
Azoka bereziaren baitan.
Joxe Arregi plaza. 13:00.

ANDOAIN
Festa
Abenduaren 2an Euskaraldiaren 
amaierako festa: Dantza, musika, 
zozketak, muffinak dastatzeko 
aukera...
Goikoplaza. 18:00.

Antzerkia
Abenduaren 4an, "Ez dok ero 
desentxufatuta".
Bastero. 19:00.

Euskararen eguna
Abenduak 3

JON ANDER UBEDA ANDOAIN
Azken festa antolatu duzue aben-
duaren 2rako. Nori zuzenduta 
dago?
Familiei, nerabeei ere. Baina, 
oro har, euskaltzale guztiei. 
Arratsaldeko 18:00tan hasiko 
da ospakizuna, Goikoplazan. 
Merienda edo askaria eskai-
niko dugu euro batean. Eta 
horrez gain, Egape eta Klaap 
dantza taldeen emanaldia, 
zozketa berezia eta Beietz! 
zeltiar musika taldearen ema-
naldia. 
Zer nabarmenduko zenuke An-
doaingo Euskaraldiko batzordeaz?
Belaunaldi ezberdinetako ki-
deak egon gara lanean, eta 
hori niretzat garrantzia han-
dikoa da. Aberatsa izaten ari 
da esperientzia. Bada aipatu 
behar den beste aldagaia: Ba-
tzordearen zama emakumeen-
gan dago. Emakumeok atera 
dugu aurrera Euskaraldia.

Txapa banaketan oso argi 
geratu zen diodana. Kale Na-
gusian zabaldu dugun egoi-
tzatik ehunka herrikide igaro 
da, eta harrera lanean eta 
izen-ematean emakumeak 
izan gara nagusi.
Balorazioa egiteko goiz da. Zein 
izan da zure esperientzia?
Egongo da denbora behar be-
zala aztertzeko. Andoainen 
sortu den dinamika indartsua 
izan da, batzordean hori da 
aipagai duguna. Baina par-
te-hartzea aurrekoa baino 
apalagoa izan da. Den-denek 
ez dute izena eman, eta ez dira 
txapa bila pasa. Itzalita soma-
tzen dugu Euskaraldia, eta 
antza denez inguruko herrie-
tan ere antzera gertatzen ari 
da.
Bukatu aurretik festaz goza de-
zagun.
Hori da! Euskaltzale guztiak 
gonbidatuta daude.

"Emakumeok atera 
dugu aurrera 
Euskaraldia"

Ainhoa Manterola, Andoaingo dinamizatzailea. "Ez dok ero" antzezlana, abenduaren 4an Andoaingo Bastero Kulturgunean.

AINHOA MANTEROLA EUSKARALDIKO KOORDINATZAILEA

Zatoz arratsalde gozoa Zatoz arratsalde gozoa 
elkarrekin igarotzera!elkarrekin igarotzera!

AA ZZ KK EE NN   FF E SE S TT AA
ABENDUAK 2, OSTIRALAABENDUAK 2, OSTIRALA

GOIKOPLAZAGOIKOPLAZA
18:00TAN HASITA18:00TAN HASITA

KARPA JARRIKO DUGUKARPA JARRIKO DUGU

AA NN DD OO AA II NN

18:00 MUFFINAK,  
ZOZKETAK

 19:00 EGAPE DANTZA 
TALDEA ETA KLAAP  

DANTZA ESKOLA
20:00 LEBI  

ZEZEN SUZKOA
21:00 BEIETZ!  

ZELTIAR MUSIKA



ANDOAIN

XABIER LASA ANDOAIN
Emakumeenganako indarke-
riaren Aurkako Egunaren ha-
rira, eta Indarkeria matxistak 
gazteengan dituen isladak 
aztertzeko asmoz, Andoaingo 
Udalak hainbat jardunaldi 
antolatu zituen. Besteak bes-
te, aipatu mahaingurua, in-
darkeria matxistetan aditua 
den Sheila Melcon Lopez psi-
kologoak dinamizatu zuena.

Nerabetasuneko sexu indar-
kerian eta indarkeria digitalean 
aditua den Miriam Aleman 
Calatayud hezitzaile, filosofo 
eta komunikatzaileak hartu 

zuen hitza lehenbizikoz, Bas-
teron. 

Biolentzia sexual digitala eta 
sexpreading-a aztertu zituen, 
batez ere. Horiek jorratzera 
iritsi aurretik, ordea, zenbait 
kontzeptu argitu egin behar-
ko liratekeela zehaztu zuen. 
“Biolentzia sexuala, biolentzia 

matxistaren forma bat da; ba-
lio du betikotzeko biolentzia 
matxista zein botere-dinami-
kak. 

Aldi berean, biolentzia se-
xuala ez da sexualitatea; ez da 
sexualitatearen zorigaitzeko 
ondorioa. Okerreko kontzep-
zio horrek eramaten gaitu 
pentsatzera, zera, biolentzia 
sexuala ekiditeko, sexualitatea 
murriztu beharra daukagula. 
Hain zuzen, hezitzaileei da-
gokigu sexualitatearen kon-
tzeptua zabaltzea, biolentzia 
sexuala urri dadin. Dena esa-
tera, horixe da arlo honetan 

lan egiten dugun askoren hi-
potesia”.

Nerabetasuna aipatu ordu-
ko, helduei, agudo batean 
“arriskuaren faktorea” etortzen 
zaiela burura gaineratu zuen. 
“Aurreiritziekin mugitzen gara 
helduok. Baina gazteekin lan-
keta egiten dugunok, alde 
daukagu geu ere gazteak izan 
garela, eta hortaz, geure bu-
ruari galdetzen diogu: 15 ur-
terekin eta smartphone bat 
eskutan, zer ez genuke egingo, 
ikasketarako tresna gisa ba-
karrik erabili? Argi esan de-
zagun helduek alde daukaten 
gauza bakarra urtetako eskar-
mentua dela, ez besterik. Ne-
rabeek, exijentzia eta nagusi-
tasun moraletik gutxiago, eta 
enpatiatik, goxotasunetik, 
ulermenetik… gehiago behar 
dute”.

Helduen baloreen isla dire-
la nerabeak esanez jarraitu 
zuen Alemanek, “matxismoa 
ez dute nerabeek asmatu. Ger-
tatzen da politikoki zuzen 
izatea ere ez dutela eurek as-

Izaro Auzmendi Sarasa, Miriam Aleman Calatayud, Patricia Temprano Conde, Aitor Altuna Etxabe eta Sheila Melcon. AIURRI

Indarkeria matxistak 
nerabetasunean hizpide
“Nerabetasunean ematen diren indarkeria matxistak eta indarkeria sexualak, ikusi, aurre hartu, 
esku hartu” izenburupean, zenbait hezitzaileekin mahai-inguru jakingarria egin zen Basteron, 
joan den azaroaren 22an

"15 URTEREKIN ETA 
SMARTPHONE BAT 
ESKUTAN, ZER EZ 
GENUKE EGINGO?"



ANDOAIN

matu, eta orduan, pentsatzen 
dutena esan egiten dute, hel-
duek ez bezala”.

Pantailen bidezko biolentzia 
digitala
Nahiz eta “kontrolerako eta 
biolentziarako bitarteko be-
rriak eskaintzen dizkiguten”, 
pantaila digitalak ezin dira 
kalte guztien erruduntzat jo, 
Alemanen ustetan. 

Indarkeria mota berrien 
abanikoa izugarri zabaldu dela 
ere aipatu zuen, eta horietako 
zenbait izendatu zituen. Hala 
nola, “bikotearekin edo biko-
te ohiarekin biolentzia online; 
sexpreading-a; sextorsioa; 
umiliazio publikoak; Tinder 
biolentzia berriak; ciberbull-
ying-a; generoa dela eta; happy 
slapping-a edo “matraileko 
zoriontsua”; identitatea or-
deztea; grooming-a, nahi gabe; 
sharenting-a (adingabeen 
gehiegizko esposizioa Inter-
neten); presio estetikoaren 
igoera...”.

Praktikaren eta erasoaren 
artean maiz nahasmena ego-
ten dela adierazi zuen, eta kasu 
paradigmatiko gisa, sex-
ting-aren eta sexpreading-aren 
gertatzen denaz sakondu zuen. 
“Lehena sexu-praktika bat da, 
hau da, bitarteko digitalen 
bidez beste pertsona bati ar-
gazkiak, bideoak edo sexu-izae-
rako testuak bidaltzea, bi al-
deen adostasunarekin egiten 
delarik. Bigarrena, aldiz, bi-
tarteko digitalen bidez argaz-
kiak, bideoak edo sexu-izae-
rako testuak bidaltzea da, 
agertzen den pertsonaren 
baimenik gabe”.

Sexting-aren aldeko aldarria 
egin zuen Alemanek, “prakti-
ka urratzailea da; sexualita-
tearen kontzeptua zabaltzen 
du eta feminitatearen este-
reotipoa iraultzen. Sexprea-
ding-a, ordea, biolentzia se-
xuala da, sexualitatearen 
gainean daukagun ikuspegi 
patriarkala hauspotzen du, 
zigor kolektiboa bultzatzen 
du, neska guztien sexualitatea 
zigortzen du “zigor ereduga-
rriaren” bidez…”.

Indarkeria identifikatzeko 
programa
Patricia Temprano Conde ne-
rabeen arteko indarkeria ma-
txista jorratzen duen psikolo-
go espezialista da. Bortxakeria 
matxistaren biktima gazteei 
arreta osoa emateko Foru Al-
dundiak iaz abian jarri zuen 
eta oraintxe kito egin duen 
unitatearen arduraduna izan 
da; hain zuzen, esperientzia 
pilotua izan den eginkizun 
horretan edukitako bizipena 
kontatu zien Basterora hur-
bildu ziren entzuleei.

13-17 eta 18-21 urteko nes-
kekin lan egin dutela zehaztu 
zuen, “guztira 18 neskekin 
aritu gara; denbora berean, 
16 familiei eta 25 bat profe-
sionalei aholkularitza eskaini 
diegu”. 

Lanketa zertara bideratu 
duten gaineratu zuen: “Biko-
tekidearen eta bikotekide 
ohiaren abusuzko harrema-
netan eta baita horien arteko 
lotura afektibo-sexualean ere 
zentratu dugu lanketa. Gure 
eginkizuna, neska horiei orien-
tabide siko-soziala eskaintzea 
izan da, kontzientzia har ze-
zaten, beraiek jakitun izan 
zitezen bizi zuten egoerarekin, 
eta har zitzaten erabaki ego-
kiak”.

Halako indarkeria jasaten 
duten neskek ez dutela profil 
jakin bat, ziurtatu zuen: “kul-
tura, estatus, jatorri, klase 
sozial… desberdinetako nes-
kak topatu ditugu. Uste deza-
kegunaren kontra, edonor 
bilaka daiteke biktima”.

Programan parte hartu du-
ten neskek, gehienek indar-
keria egoera bizi zutenaren 
kontzientziarik ez zeukaten 
prozesuaren hasieran, Tem-
pranoren esanetan. “Bazekiten 
ondoeza eragiten zieten egoe-
ra bizi zutela, baina oso inte-
gratuta eta barneratuta zeuz-
katen indarkeria egoerak. 
Neska horietako heren batek, 
prozesuan barrena, beren 
erasotzailearekin harremana 
mantendu zuten, eta are gehia-
go, oraindik mantentzen dute. 
Hitzez adierazi dute moztu 
nahi dutela harremana baina 
ez dakitela nola egin. Horrela, 
harreman ziklikoa daramate 
mutilekin: haserretzen dira, 
mozten dute harremana, fal-
tan botatzen dira elkar, bar-
kazioa dator, hitz egiten has-
ten dira, gustura sentitzen dira, 
liskarra pizten da, haserretzen 
dira, mozten dute… Horrela, 
hilabeteetan edo urtetan luza 
dezakete harremana”. 

Harreman onak Andoainen 
bultzatzen
Arremanitz kooperatibako 
kide diren Izaro Auzmendi 
Sarasak eta Aitor Altuna Etxa-
bek euren eskarmentuaren 
berri eman zuten Basteron. 
Sexuen hezkuntza eta indar-
keria matxistaren prebentzioa, 
tratu onen ikuspegitik lantze-
ko asmoz, Andoaingo ikaste-
txeetan Harremonak egitasmoa 
bideratzen ari diren hezitzai-
leak dira.

“Andoaingo ikastetxeetan, 
LHko azken urteko eta DBH-

ko ikasleekin ari gara lanean. 
Ordu gutxi edukitzen ditugu 
geletan, baina horiei zukua 
ateratzen saiatzen gara. Iru-
ditzen zaigu gu ez izatea ira-
kasle, guraso edo eskolako 
hezitzaileak, laguntzen duela 
beldurrak uxa ditzaten eta 
gurekin parteka ditzaten beren 
kezkak, kexak, jakinminak… 
Aholkularitza lana da gurea, 
anonimotasuna ziurtatzen 
diegu ikasleei, eta ireki egiten 
dira indarkeria egoerak elka-
rrekin identifika ditzagun, 
edota, parteka ditzaten euren 
kuadriletako saltsak, bikotea-
rekin dauzkaten arazoak…”.

“Feminismoak zigorra dirudi”
Hezitzaileek Basteron egin 
zituzten hiru mintzaldien os-
teko tertulian, mahaikide guz-
tiek bat egin zuten autokritika 
jakin batekin, Miriam Alema-
nek hizpideratu zuena:

“Feminismo-olatu bat egon 
da, politikaren agendan edo 
gizartean barneratu da, baina 
pedagogia gutxi eta gehiegiz-
ko "txapa" ari da bihurtzen 
gauza. Hara, hezitzaileok joa-
ten gara institutu batera, eta 
hitzerdia egin orduko barri-
kada sentitzen dugu gelaren 
erdian: neska feministak ba-
tetik, eta feminismoak eraso-
tuta sentitzen diren mutilak 
bestetik. Eta egoera horiek 
eraman ditzakegu irakasle 
geletara, lantokietako lanki-
deen eremutara, lagun-giro-
tara... Polarizatutako giroa 
sumatzen dugu, eta pedagogia 
falta zaigu izugarri. Feminis-
moak zigorra dirudi. Esate 
baterako, etxeko familia giroan, 
ematen du “ez izan matxista!” 
lelotik “ez izan matxista, gela 
jaso!” lelora pasa garela mu-
tilei begira; baina trantsizio 
horretan, ama horrek ez du 
senarraren jarrera matxista 
ezbaian jarri, eta senarra berak 
ere ez du bere jarrera aldatze-
ko borondaterik erakutsi. Bada, 
eskuetatik ihes egiten ari zai-
gun zerbait falta zaigu, eta 
pedagogiarekin, kontzientzia 
hartzearekin, prozesu eralda-
tzaileekin… zerikusia duena”.

Auzmendik eta Altunak Andoaingo ikastetxetan harreman onak lantzen dituzte.



PLAZAN BAZAN EGILEA:  
GARBIÑE UBEDA 

Horra trena: goian badoa, eta behean badator. Aurki itzazu bien 
artean dauden aldeak. Hamar dira guztira.

Pertsona hauek denek ekipajea galdu dute tren-geltokian.  
Eman bakoitzari berea.

Ordena itzazu tren-gidari kapelu hauek handienari 
1 zenbakia, hurrenari 2 eta txikienari 8 emanez.

PLAZAN BAZAN

Ui... Trena galduko duela 
ematen du, baina zein 
da bere itzal zuzena?

Itzala: 5

Hona hemen tren zahar bat. Dena margotu baino lehen, marraztuko dizkiozu: 1) ke beltz zikina. Tximiniatik 
gora ezkerrerantz doa. 2). Bi txantxangorri zorabiatuta. 3) Gidariaren burua leihoan, bisera eta guzti. 4) Zure 
gustuko animalia (zakurra, elefantea...) kabinako teilatuaren gainean.

EUSKARALDIA

ANDOAIN 
Azken festa
Egape dantza taldea, Klaap, 
Beietz zeltiar musika, Zezen 
suzkoa, Zozketa eta Muffinak. 
Karpa ipiniko du antolakuntzak.
Abenduak 2, ostirala. 
Goikoplaza. 18:00-22:00.

ERAKUSKETA

ANDOAIN 
ER(r)OTAA
iF Matxikote lapurtarraren 
erakusketa.
Bastero.  
Abenduak 2- urtarrilak 14.

URTEURRENA

ANDOAIN 
Irunberri
Egun osoko ekitaldiak Andoainen.
Abenduak 3, larunbata.

MUSIKA

ANDOAIN 
Tremenda Jauria
Feminismo militante eta 
antikapitalistaren adierazpidea, 
kunbia eta elektronika bidez 
zabalduta. “Todxs igual” lan 
berria aurkeztera datoz.
Abenduak 16, ostirala. 
Bastero kulturgunea, 19:00.

Organo kontzertua
Myriam Ulanga eta EASO 
abesbatza elkarrekin ariko dira.
Abenduak 17, larunbata. 
Bastero kulturgunea, 19:30.

ADUNA 
Musika han eta hemen
Santa Xexili gogoan.
Abenduak 2, ostirala. 
Udaletxe azpian. 16:30.

GABONAK

AMASA-VILLABONA 
Olentzaroren basoa
Haurrek Olentzaroren ibilbidea 
egiteko aukera izango dute. 
Kopurua mugatua izango da. 
Adina: 2013-2020 urte bitartean 
jaiotakoentzat
Abenduak 17, larunbata. 
Etxeondotik hasi eta 
Aranerrekan zehar, 17:30.

Kalejira
Olentzero, Mari Domingi eta 
basoko pertsonaiak Etxeondora. 
Herritik zehar kalejira.
Abenduak 24, larunbata.  
Herrian barrena, 18:00.

BILERA

AMASA-VILLABONA 
Guretzako
Jatorri anitzeko emakumeen 
bilgunea
Abenduak 15, osteguna.  
Subijana etxea, 10:00.

OMENALDIA

ZIZURKIL 
Omenaldi-bazkaria
Elizpe jubilatuen elkarteak 80 
urtekoen omenaldi-bazkaria 
antolatu du. Menua: 30 euro. 
Bazkideek 20 euro eta elkarteak 
jarriko du falta diren 10 euroak.
Abenduak 10, larunbata. 
Pasus jatetxea.

ANTZERKIA

ANDOAIN 
Altsasu
La dramatica errante konpainiak 
urte batzuk atzera Koxka 
tabernan izan ziren gertakariak 
ekarriko ditu gogora.
Abenduak 2, ostirala. 
Bastero kulturgunea, 19:00.

Ez dok ero
“Euskal herriko antzoki batean, 
zeinaren izena ez dudan gogoratu 
nahi...”. Egun batean Mikelote, 
antzerkilari andante estrafalarioa, 

Pantxoren bila joango da, 
trasteak prestatu eta Euskal 
Herrian barrena joateko, herriz 
herri antzeztera. Ibilbide 
fantastiko bat egingo dute, 
hamaika abentura ero biziz.
Abenduak 4, igandea. 
Bastero kulturgunea, 19:00.

AMASA-VILLABONA Antton Pebet
Antton Pebet txapelketaren X. edizioa final laurdenera iritsi da: Lan-
da-Elizegi, Elizalde-Oliden, Urnieta II-Lizeaga, Azketa-Ugartemendia.
Abenduak 2, ostirala. 19:00, Bear Zana pilotalekua.

AMASA-VILLABONA

GUREA ZINEMA

Mundo extraño
Abenduak 17, lar. 17:00. 
Abenduak 18, igandea. 17:00. 

La maternal
Abenduak 3, lar. 19:30, 22:00 
Abenduak 4, igandea. 19:30. 
Abenduak 5, astelehena. 19:30.

Sintiendolo mucho 
Abenduak 10, lar. 19:30, 22:00. 
Abenduak 12, astl. 19:30.

Suro
Abenduak 17, lar. 19:30, 22:00. 
Abenduak 18, igandea. 19:30. 
Abenduak 19, astl. 19:30.

ANDOAIN

BASTERO KULTURGUNEA

Mi vida mas alla del circo 
Abenduak 3, lar. 17:00.
Abenduak 6, asteartea. 17:00.

Rabbit Academy: el gran 
robo de los huevos de 
Pascua 
Abenduak 10, lar. 17:00. 
Abenduak 11, igandea. 17:00. 

Mundo extraño
Abenduak 17, lar. 17:00. 
Abenduak 18, igandea. 17:00. 

As bestas
Abenduak 3, lar. 19:30, 22:00.
Abenduak 5, astl. 19:30, 22:00. 
Abenduak 6, asteartea. 19:30. 

Sintiendolo mucho 
Abenduak 8, osteguna. 19:30. 

Suro
Abenduak 10, lar. 19:30, 22:00. 
Abenduak 11, igandea. 19:30. 
Abenduak 12, astelehena. 
19:30, 22:00.

Armageddon time 
Abenduak 17, lar. 19:30, 22:00.
Abenduak 18, igandea. 19:30
Abenduak 19, astl. 19:30, 
22:00. 

A todo tren 2: ahora son 
ellas
Abenduak 25, igandea. 19:30.
Abenduak 26, astelehena. 
19:30, 22:00. 
Abenduak 27, asteartea. 17:00, 
19:00.

ZINEMA

ABENDUAREN 2TIK AURRERA
EMAIGUZUE ZUEN EKITALDIEN BERRI. Tel.: 943 300 732 / 619 163 537 / aiztondo@aiurri.eus / diseinua@aiurri.eus

ZORION-AGURRAK

• Asun Iztueta Ormaetxea. Azaroaren 15ean, Andoainen. 

• Manuel Cuesta Pato. Azaroaren 18an, Andoainen. 

• Victorio Zipitria Agirregomezkorta. Azaroaren 19an, 
Andoainen. 

• Francisco Igarategi Galarraga. Azaroaren 19an,  
Andoainen. 

• Damaso Arranz Gomez. Azaroaren 21ean, Andoainen. 

• Paca Rivas Iglesias. Azaroaren 23an, Andoainen. 

• Felicidad Diez Martinez. Azaroaren 24an, Andoainen. 

• Maria Dolores Goikoetxea Ollo. Azaroaren 28an,  
Andoainen.

• Pablo Otegi Larrarte. Azaroaren 15ean, Zizurkilen. 

• Ramon Iraola Toledotxiki. Azaroaren 23an, Zizurkilen. 

• Gregorio Caballero Gallego. Azaroaren 16an,  
Amasa-Villabonan. 

HERIOTZAK

ERREDAKZIOA ANDOAIN
Errigorako hirugarren eta az-
ken saskia zozkatu dugu, eta 
azken honetan ere ehundik 
gora izan zarete parte hartu 
duzuen harpidedunak. Sas-
kiaren irabazlea, ordea, baka-
rra da. Hauxe izan da saskia 
etxera eramango duen harpi-
deduna:
•  Maripi Herce (Andoain).
   Zorionak! On egin!

Zozketa berria
Gabonak gainean dira eta egun 
bereziei begira, Andoaingo 
Kale Nagusiko Keinun aukera 
zabala dute. Txapelak, jan-
tziak... Aiurriko harpidedunen 
artean 30 euroko erosketa-txar-
tela zozkatuko dugu. Animo! 
Ikusten duzuenez, harpidedun 
izateak saria dakar.

Parte hartzeko "Keinu" izan-
go da hitz gakoa. Zorte on! 
Parte hartzeko moduak:
•  Whatsappa: 619 163 537.
•  Emaila: diseinua@aiurri.eus.
•  Telefonoa: 943 300 732.

Zozketaren irabazlearen 
berri datorren Aiurri hama-
boskarian emango dugu.

ZOZKETA

Zozketa berria: Keinu dendan 30 euroko 
erosketa-txartela

Keinu denda, Andoaingo Kale 
Nagusia 12.an dago. AIURRI

Urte 
askotarako!
• www.aiurri.eus 

Zorion agurrak 
atalean. 

• Whatsapp bidez 
619 16 35 37

• diseinua@ 
aiurri.eus

• Arantzibia 4-5, 
behea Andoain

• Telefono 
zenbakia:  
943 300 732.

ESKELAK JARTZEKO: 943 300 732
edo publizitatea@aiurri.eus

ZORION AGURRAK

ANDOAIN
Laia Huitzi 
Larrañaga
Laiak azaroaren 
22an urtebete 
egin zuen. 
Zorionak 
birramonaren 
partetik, muxuak!

ANDOAIN
Zorionak Ekiñe
Ekiñek azaroaren 
17an 13 urte! 
Zein azkar 
pasatzen den 
denbora señorita. 
Muxu handi bat. 
Etxekoak.

ANDOAIN
Zorionak June
Abenduaren 6an 
sei urte beteko 
dituzu eta 
primeran 
ospatuko dugu. 
Segi beti bezain 
alai. Asko maite 
zaitugu!

ZIZURKIL
Lur
Gure Lur Unanue 
Lizarraga neskak 
dagoeneko 11 
urte egingo ditu 
abenduaren 1ean. 
Zorionak! segi 
beti bezain polit 
eta jator. Muxuak!

ESKOLAK
Hizkuntza eskolako 
irakasleak frantse-
seko klaseak ema-
ten ditu: EOI diploma 
l o r t z e k o ,  m i n -
tza-praktikarako, 
enpresetarako kla-
seak, 20 euro ordu-
ko. 693 692 823 - 
665 719 827

SALGAI

MERKEA! Azpia, 

(bajera) salgai An-

doainen. 47 m2. 

Sukaldea eta komu-

na ditu, argia eta 

ura. Igogailuaren 

g a s t u r i k  g a b e .  

667 058 641.

EROSI
Lursai la erosiko 
nuke Asteasu, Zizur-
kil, Larraul aldean. 
671 31 68 63 Lour-
des.

PARTE HARTZEKO

diseinua@aiurri.eus  
619 163 537 
943 300 732

MERKATU TXIKIA

ILUSTRAZIOA
GAIA:  

DURANGOKO AZOKA
EGILEA:  
IZARO LIZARRAGA 



Astero-astero Aspillako saski ederra zozkatzen ari 
gara "Aiurri" taldeko ehunka partaideen artean

PUBLIZITATEA



www.txapelasybordados.com 
www.txapelaketabordatuak.eus

Kale Nagusia, 12. - ANDOAIN  -  637 283 224 
keinuandoain@gmail.com    keinu.andoain

Abenduaren 3an  

Zizurkilgo azokan 

izango gara. 

Anima zaitez!!!


